
«Հայաստանի Հանրապետության կրթության, գիտության, մշակույթի և սպորտի նախարարության և Իրաքի Հանրապետության երիտասարդության և սպորտի նախարարության միջև երիտասարդության և սպորտի ոլորտներում համագործակցության մասին» փոխըմբռնման հուշագրի (այսուհետ՝ Հուշագիր) ստորագրումը նպատակ ունի խրախուսել երիտասարդության և սպորտի ոլորտում համագործակցության զարգացումը:
Հուշագրի կնքումը կնպաստի երիտասարդության և սպորտի ոլորտներում գործող կազմակերպությունների, երիտասարդական կենտրոնների միջև համագործակցության հաստատմանը:
Հուշագրով նախատեսվում է Կողմերի պետություններում երիտասարդությանը և սպորտին առնչվող համատեղ սեմինարների անցկացում, սպորտի ոլորտում հետազոտությունների և մասնագիտացված ուսումնասիրությունների վերաբերյալ տեղեկատվության փոխանակում, երկու երկրների երիտասարդական և  մարզական հաստատությունների վերաբերյալ տեղեկատվության փոխանակում:
Հուշագրի ստորագրումը բխում է ՀՀ կառավարության 2021 թվականի նոյեմբերի 18-ի N 1902-Լ որոշմամբ հաստատված ՀՀ կառավարության 2021-2026 թվականների գործունեության միջոցառումների ծրագրի
1. «Երիտասարդություն» բաժնի 55-րդ՝ «Երիտասարդության ոլորտում համահայկական և միջազգային համագործակցության զարգացում» կետի 55.1-րդ՝ «Միջազգային փառատոներին, խորհրդաժողովներին, մրցույթներին, գիտաժողովներին, սեմինարներին, դասընթացներին և այլ հանրային միջոցառումներին ՀՀ երիտասարդների և երիտասարդական պատվիրակությունների մասնակցության աջակցություն» ենթակետից: 
1. ՀՀ կառավարություն 2023 թվականի 7-ի «Հայաստանի Հանրապետության ֆիզիկական կուլտուրայի և սպորտի ոլորտների 2024-2030 թվականների զարգացման ռազմավարությունը և ռազմավարության գործողությունների պլանը հաստատելու մասին» N 2145-Լ որոշմամբ հաստատված N 1 հավելվածի 68-րդ կետի՝  «2.4. Ֆիզիկական կուլտուրայի և սպորտի բնագավառում կարողությունների զարգացում ու մարդկային ռեսուրսների կառավարման արդյունավետ համակարգի ստեղծում» մասնավոր նպատակից և 70-րդ կետի՝ «2.5 Ֆիզիկական կուլտուրայի և սպորտի բնագավառի միջազգայնացում» մասնավոր նպատակից:

